
Uunga siunnersuut: Kalaallit Nunaannut suliffissarsiortut killilersimaarnissaat pillugu 

Inatsisartut inatsisaata allanngortinneqarnera pillugu Inatsisartut inatsisaat nr. xx, xx. 

xxx 2017-imeersoq  

(Inuussutissarsiornermut, Suliffeqarnermut, Niuernermut Nukissiuuteqarnermullu 

Naalakkersuisoq) 

 

Saqqummiussissut 

(Inuussutissarsiornermut, Suliffeqarnermut, Niuernermut Nukissiuuteqarnermullu 

Naalakkersuisoq) 

Siullermeerneqarnera 

 

 

Inatsisartut 2016 Upernaakkut ataatsimiinnerminni imm. 85-itut aalajangiiffigivaat 

Naalakkersuisut peqquneqassasut kingusinnerpaamik UKA2017-imi Kalaallit Nunaannut 

suliffissarsiortut killilersimaarnissaat pillugu inatsisartut inatsisaanni §6  imm. 3-mut 

allannguutissatut siunnersuummik saqqummiussaqassasut, taamaalilluni sulisitsisut avataaniit 

sulilersitsinissaq siunertaralugu akuersissummik qinnuteqaateqaraangata ullut 14-it 

qaangiunnerini akuersissut nammineq pisartutut unitsinneqassammat, piffissap taassuma 

iluani kommuni aalajangiisimanngikkaangat. 

 

Aalajangiineq tamanna piviusunngortinniarlugu matumuuna Naalakkersuisut siunnersuut 

saqqummiuppaat. 

 

Aalajangersagaq ima allanngortinneqarpoq, aalajangiisoqarsimatinnagu akuersissut 

nammineq pisartutut unitsinneqarluni. Suliamik suliarinnittarnerup sivisussusaa 

nalinginnaasumik suli ulluni 14-ni atuutissaaq, suliarinninnissamut piffissarititaq 

naleqquttutut naliliivigineqarmat. Piffissamik killiliussaq unitsikkallarneqarsinnaassaaq 

paasissutissanik ersarinnerusunik pisariaqartitsinikkut noqqaasoqarsimatillugu. 

 

Taama oqaaseqarlunga siunnersuut Inatsisartuni suliassanngortippara. 

 


